COFNODION CYNGOR CYMUNED DYFFRYN ARDUDWY A TALYBONT A GYNHALIWYD YN NEUADD GYMUNEDOL, DYFFRYN ARDUDWY AM 7.30 O’R GLOCH  16.05.17
LLOFNODI DATGANIAD DERBYN SWYDD

Rhanodd y Clerc yr uchod i bob Aelod a oedd yn bresennol er mwyn iddynt eu harwyddo cyn dechrau cyfarfod cyffredinol y Cyngor.

5.1  YMDDIHEURIADAU

Dim.
5.2  PRESENNOL
Cyng. Edward Griffiths (Cadeirydd), Emrys Jones (Is-Gadeirydd), Edward Williams, Sian Edwards, Steffan Chambers, Steffan Jones, Sion Ifor Williams, John Ceri Evans, Margretta Cartwright, John Ellis Williams, Owen Gwilym Thomas, Mike Tregenza, ar Cyng. Eryl Jones-Williams (Cyngor Gwynedd).
5.3  CYHOEDDIADAU’R CADEIRYDD

Estynodd y Cadeirydd longyfarchiadau y Cyngor i’r Cyng. Eryl Jones Williams ar ei lwyddiant yn cael ei ail ethol yn Gynghorydd Sir dros Dyffryn Ardudwy a Talybont yn etholiad Cyngor Gwynedd yn ddiweddar. 

Estynodd y Cadeirydd longyfarchiadau y Cyngor i’r Clerc, y Cyng. Annwen Hughes are ei llwyddiant yn cael ei ail hethol yn Gynghorydd Sir dros Llanbedr a Llanfair yn etholiad Cyngor Gwynedd yn ddiweddar.

Estynodd y Cadeirydd groeso i’r Cyng. Steffan Chambers a Steffan Jones i’w cyfarfod cyntaf o’r Cyngor gan ddymuno pob dymuniad da iddynt yn y dyfodol ag hefyd eu llongyfarch ar eu llwyddiant yn etholiad y Cyngor Cymuned yn ddiweddar.
Ar ran y Cyngor diolchodd y Cadeirydd i Mrs Catrin Edwards am ei gwaith diflino dros y Cyngor pan yn aelod a dymunwyd yn dda iddi yn y dyfodol.
Ar ran y Cyngor cydymdeimlodd y Cadeirydd gyda’r Clerc a’i theulu yn dilyn eu profedigaeth o golli ei Thad.

5.4   COFNODION
 Derbyniwyd cofnodion o gyfarfod  Ebrill 4ydd fel rhai cywir. 

5.5  MATERION YN CODI O’R COFNODION

Item 4.12 eglurodd y Cadeirydd ei fod wedi gofyn i’r contractwyr torri gwair am bris i wneud y gwaith o drwsio y twll moch daear yn y parc chwarae newydd a gosod y postyn giat yn nol ag ei fod wedi gwneud trefniadau i archebu pridd pwrpasol at y gwaith gan Huws Gray. Datganodd ei fod yn siomedig dros ben bod y Cyng. Owen Gwilym Thomas wedi cael rhywun arall i wneud y gwaith heb gysylltu ag ef ag hefyd wedi defnyddio pridd oedd ddim yn addas a dangosodd y Cadeirydd rhai o’r cerrig ar gwydr oedd wedi ei gasglu o wyneb y pridd cyn dod i’r cyfarfod. Cytunwyd bod y Cadeirydd yn cael pridd addas gan Huws Gray ag yn cael contractwr arall i ail wneud y gwaith. Penderfynwyd o hyn ymlaen bod ddim Cynghorydd yn gwneud gwaith heb gael ei awdurdodi yn gyntaf gan y Cadeirydd neu mewn cyfarfod o’r Cyngor.
5.6  DATGAN BUDDIANT
Nid oedd neb yn datgan buddiant ar unrhyw fater.
5.7  MATERION CYNGOR  GWYNEDD 

Adroddodd y Cyng. Eryl Jones Williams ei fod ers y cyfarfod diwethaf wedi mynychu y canlynol:- Ddim llawer o gyfarfodydd oherwydd yr etholiadau. Buaswn yn hoffi llongyfarch yr ymgeiswyr llwyddianus i gyd yn yr etholiad cymunedol, a mae gennyf bwynt i wneud ymhellach yn fy adroddiad. Hoffwn ddiolch i’r trigolion lleol a bleidleisiodd i mi gario ymlaen fel eich cynrychiolydd ar Gwynedd am drydydd tymor. Fe gadeiriais cais i Wyl Eryri yn Bala ar y 10ed o Ebrill.

‘Roedd 7 sesiwn hyfforddiant ar y 9ed o Fai a 7 ar y 10ed o Fai yn Nghaernarfon, fe gafodd bob Cynghorydd i pads newydd ag ‘roedd yr hen i pads wedi eu datgysylltu cyn i’r rhai newydd fod yn gweithio. Fel am i Gynghorydd arall ‘rwyf yn cael problemau i fynd i mewn i’r portal dysgu a nid yw yr adran TG yn gallu rhoi cymorth am bod grwp gwahanol wedi cymeryd drosodd e ddysgu a.y.y.b ond ‘rwyf yn falch fy mod yn gallu defnyddio Macbook fy hun a cyfeiriad e-bost fy hun. Yn ystod canfasio at yr etholiad cafodd y cwynion canlynol eu gwneud - bod y ffordd wrth mynedfa Glan Ysgethin wedi disgyn a gallai fod problem yn y dyfydol ag ‘rwyf wedi cysylltu gyda’r priffyrdd lleol, pryderon am or-yrru ar Ffordd Bennar, Ffordd Stesion, ar yr A496 wrth ymadael a Dyffryn Ardudwy ag ar Ffordd Glan y Mor, Talybont, cwynion bod y casglwyr biniau yn gadael ysbwriel yn ystod casgliadau a bod bocsys ail gylchu yn cael eu difrodi yn rheolaidd. Fe wnaeth amryw o fusnesau gwyno am y cynydd uchel mewn treth busnes a mae y cwynion hyn yn gorfod mynd i’r Swyddfa Brisio am nid oes gan Gwynedd ddim i’w wneud ar treth newydd, ond dylai cwynion am ychwanegiad yn nhreth y Cyngor fynd i Gyngor Gwynedd am esboniad llawn. ‘Roedd hefyd bryder am etholiad y Cyngor Cymuned ag ‘roedd amryw ddim yn gwybod pa ward oeddynt yn, yn enwedig pobl oedd yn byw yn agos at ffin Llanenddwyn a Llanddwywe. Mae gan amryw gyfeiriad Dyffryn Ardudwy ag yn pleidleisio yn Talybont ag fel arall. Mae un trigolion yn Talybont yn talu eu treth Cyngor i Dyffryn ag yn pleidleisio yn Bermo. ‘Rwyf wedi siarad a rhai Cynghorwyr ag hwyrach dylai uno y ddau bentref fel un Cyngor gyda 12 sedd i gynnwys y ddau bentref a byddai hyn yn atal y dryswch am ei fod wedi cael ei wneud yn Bermo rhai blynyddoedd yn nol. ‘Rwyf ar gael ar 01341242758, ffon symudol 07340035378 neu e.joneswilliams@btinternet.com, nid wyf wastad yn cael e-byst wedi eu hanfon i gyfeiriad fy e-bost cyngor - cynghorydd.eryljones-williams@gwynedd.llyw.cymru.
5.8  CEISIADAU CYNLLUNIO 
Amnewid ystafell haul presennol gyda estyniad ochr deulawr - Trigfan, Dyffryn Ardudwy (NP5/58/593)
Cefnogi y cais hwn.

Newid to’r ystafell wydr i lechi - 2 Tyn Llidiart, Dyffryn Ardudwy (NP5/58/427B)

Cefnogi y cais hwn.
Dyluniad diwygiedig am dy annedd wedi ei gymeradwo’n flaenorol - Llain 5, Tyddyn Du, Dyffryn Ardudwy (NP5/58/427B)

Cefnogi y cais hwn.
Codi mast latis 15m o uchder yn ymgorffori 3 antena, 2 ddysgl trosglwyddo yn ogystal a cabanau offer cysylltiol o fewn compownd wedi ei amgau - Tir yn Cyfnewidfa Ffon Dyffryn Ardudwy, Dyffryn Ardudwy (NP5/58/427B)

Cefnogi y cais hwn.
Ceisiadau Cynllunio a penderfyniad arnynt
Ddim wedi dod i law ers y cyfarfod diwethaf
5.9  MATERION YN CODI  

A  Ethol Swyddogion am y flwyddyn 2017/18:-
Cadeirydd:- Cyng. Edward Griffiths
Is-Gadeirydd:- Cyng. Emrys Jones
Pwyllgor Elin Humphreys:- Cadeirydd a datganwyd bod Mrs Catrin Edwards yn dal yn cael bod yn aelod o’r pwyllgor hwn er ei bod ddim yn aelod o’r Cyngor ddim mwy a cytunodd y Cadeirydd ofyn iddi os oedd yn fodlon bod arno. 
 Is-bwyllgor cynllunio:- Cyngor llawn 
 Is-bwyllgor cyllid:- Cyngor llawn
 Is-bwyllgor fynwent :- Cadeirydd, Is-Gadeirydd, Cyng. John Ellis Williams a Owen Gwilym Thomas
 Is-bwyllgor seddi:- Cadeirydd, Is-Gadeirydd, Cyng. Edward Williams a Sion Ifor Williams 

CCTV:- cytunwyd bod y mater hwn yn cael ei drosglwyddo i ddwylo pwyllgor y neuadd
Is-bwyllgor hen barc chwarae:- Cadeirydd, Is-Gadeirydd, Cyng. John Ellis Williams, Edward Williams, John Ceri Evans
 Un Llais Cymru:- Cadeirydd, Cyng. Steffan Chambers a Steffan Jones

Llwybrau cyhoeddus:- Cadeirydd, Is-Gadeirydd. Cyng. Edward Williams, Sion Ifor Williams a Steffan Jones
Llywodraethwyr yr Ysgol Gynradd:- Cyng. Michael Tregenza

Hamdden Harlech ac Ardudwy:- Cadeirydd a Cyng. Steffan Jones

Pwyllgor Neuadd:- Cadierydd, Cyng. Edward Williams, Steffan Chambers a Owen Gwilym Thomas

B   Cynllun Cyllideb
Adroddwyd bod £7,042.29 wedi cael ei wario ers cychwyn y flwyddyn ariannol newydd a bod hyn yn £4,491.71 o wariant yn llai na oedd wedi cael ei glustnodi yn y gyllideb am y flwyddyn, ond bod hyn oherwydd bod £4,000 wedi cael ei glustnodi ar gyfer gwariant mis diwethaf tuag at gyfraniad y Cyngor i Gyngor Gwynedd mewn partneriaeth i gadw y toiledau cyhoeddus yn Talybont yn agored a bod y taliad hyn heb gael ei wneud eto. 
C   Camerau CCTV

Oherwydd bod cynlluniau i’r camerau CCTV uchod gael eu gosod ger y neuadd bentref bod pwyllgor y neuadd bentref yn delio gyda’r mater hwn o hyn ymlaen.
D  Neuadd Bentref

Adroddodd y Cyng. Edward Williams bod trydanwr yn cario allan archwiliad o’r adeilad a bod ychydig o wariant angen ei wneud gyda’r cyflenwad trydan a bod tamprwydd yn ddrwg yn cyntedd yr hen fynedfa, bod y boileri heb gael eu archwilio, bod angen edrych os yw Snowdonia Fire Service wedi bod yn archwilio yr offer diffodd tan a cytunodd y Cyng. Owen Gwilym Thomas edrych i fewn i hyn. Cytunwyd ymhellach i aros tan fydd yr archwiliad wedi cael ei orffen cyn penderfynnu pwy fydd yn talu y costau. Gofynnodd y Cyng. Margretta Cartwright a fyddai yn bosib cael copi o’r prisiau llogi y neuadd wedi ei arddangos a cytunwyd i hyn gael ei wneud.
E  Archwilio’r llochesi bws, mynwentydd a parciau chwarae  

Adroddodd y Cyng. Edward Griffiths ei fod wedi gwneud yr archwiliad uchod ar ran y Cyngor ac adroddodd fel a ganlyn - bod y lloches bws yn Talybont yn iawn a bod y gwair o’i amgylch wedi cael ei dorri yn daclus iawn. 

‘Roedd y lloches bws yn y pentref yn iawn ond bod carreg oedd yn rhydd angen ei ail gosod a cytunodd y Cyng. Owen Gwilym Thomas ddelio gyda’r mater hwn, roedd gardd Penybont yn daclus iawn ond bod angen tocio y gwrych yn nol a datganodd yr Is-Gadeirydd y byddai yn gofalu am hyn, ‘roedd Parc Morlo yn iawn ar gwair wedi ei dorri yn daclus ond bod angen gwagio y bin ysbwriel a cytunodd yr Is-Gadeirydd ddelio gyda’r mater, ‘roedd y ddau barc chwarae yn iawn, ‘roedd y fynwent gyhoeddus yn iawn ond bod angen canllaw ger y ffos a cytunodd y Cadeirydd ofyn am brisiau i wneud y gwaith. ‘Roedd mynwent Llanddwywe a mynwent Llanenddwyn yn iawn. Cytunodd y Cyng. Emrys Jones wneud yr archwiliad y mis nesa.

F  Datblygu Maes Parcio
Adroddodd y Cyng. Edward Williams mae’r cam cyntaf yn nawr byddai cwblhau ffurflen deisyfu cyngor cyn-ymgeisio a mynd a hi i mewn i’r Parc Cenedlaethol a cytunodd y Clerc wneud hyn.
G   Cyfarfod Bwrdd Hamdden Harlech ac Ardudwy

Adroddodd y Cadeirydd bod ef ar Cyng. Mike Tregenza wedi methu mynychu cyfarfod o Fwrdd yr uchod a gynhaliwyd ar yr 11eg o’r mis hwn. 
5.10  GOHEBIAETH                       
A    Un Llais Cymru

Wedi derbyn llythyr gan yr uchod yn gofyn am enw dau gynrychiolydd o’r Cyngor i fynd ar bwyllgor ardal Meirionnydd o Un Llais Cymru am y flwyddyn i ddod. Cytunwyd bod y Cyng. Steffan Chambers a Steffan Jones ynghyd ar Cadeirydd yn cynrychioli y Cyngor ar hwn.

B    Parc Cenedlaethol Eryri

Wedi derbyn llythyr gan yr uchod yn hysbysu y Cyngor bydd y cyfarfod blynyddol rhwng y Parc Cenedlaethol ar Cynghorau Cymuned a Thref yn cael ei gynnal ar nosweithiau y 13eg, 19eg ar 20ed o Fehefin eleni a mae yn safle Coed y Brenin ar y 13eg fydd y lleoliad agosaf i’r Cyngor hwn. Cytunodd y Cyng. Owen Gwilym Thomas a Steffan Chambers fynychu y cyfarfod yn Coed y Brenin ar ran y Cyngor.
C    Parc Cenedlaethol Eryri

Wedi derbyn llythyr gan yr uchod yn hysbysu y Cyngor eu bod wedi cael cyflenwad o goed afal ag eu bod yn awyddus ei rhannu allan ymysg y cymunedau lleol ag yn datgan bod 4 coeden afal ar gael i’r Cyngor am ddim. Cytunwyd i gymeryd y coed afal hyn.
D    Ysgol Gynradd Dyffryn Ardudwy
Wedi derbyn llythyr o ddiolch gan yr uchod am y rhodd ariannol a dderbyniwyd ganddynt yn ddiweddar gan y Cyngor er mwyn codi y “jungle gym”.

E     Cyfeillion Ysgol Gynradd Dyffryn Ardudwy
Wedi derbyn llythyr o ddiolch gan yr uchod am y rhodd ariannol a dderbyniwyd ganddynt yn ddiweddar gan y Cyngor er mwyn codi y “jungle gym” ynghyd a llun o’r offer a diolch gan un o’r disgyblion sef Lois Williams.

F      The Boys Brigade
Wedi cael llythyr gan yr uchod yn gwahodd y Clerc, y Cyng. Edward Griffiths, Cadeirydd a’r Cyng. Eryl Jones Williams i ddigwyddiad ar y 9ed o Fedi i ddathlu  60 mlynedd ers sefydlu y safle gwersylla. 
G      Mrs Linda Paganuzzi
Wedi derbyn e-bost gan yr uchod yn datgan pryder am y chwyn notweiadd sydd yn tyfu wrth ymyl y ffos ger y ffordd rhwng groesffordd Ffordd yr Orsaf ag Eglwys Llanenddwyn. Cytunwyd anfon y wybodaeth oedd y Cyngor wedi ei dderbyn gan Gary Lewis ynglyn ar broses o gario allan y gwaith i ladd y chwyn yma.
H     Cyngor Gwynedd - Adran Gyfreithiol
Wedi derbyn llythyr pellach gan yr uchod ynglyn ag enwebiad aelod o’r Cyngor ar pwyllgor safonnau Cyngor Gwynedd ag yn datgan bod y dyddiad cau ar gyfer derbyn ceisiadau ar y 31ain o Fai. Hefyd yn gofyn a oes gan y Cyngor ddiddordeb mewn mynychu hyfforddiant ar y Cod Ymddygiad am eu bod ar hyn o bryd yn meddwl cynnal sesiynau yn fuan ar ol yr haf i Gadeiryddion a Clercod. Cytunwyd rhoi enw y Cyng. Steffan Chambers ymlaen i eistedd ar bwyllgor safonnau Cyngor Gwynedd.
I       Mrs Jennifer Yuill
Wedi derbyn llythyr gan yr uchod yn diolch i holl aelodau y Cyngor am eu gwaith diflino maen’t yn a wedi ei wneud dros yr ardalwyr ar hyd y blynyddoedd a bod hyn yn cael ei werthfawrogi yn fawr ag hefyd yn dymuno yn dda i’r Cyngor newydd am y tymor nesaf.

5.11  ADRODDIAD Y TRYSORYDD
Adroddodd y Trysorydd bod £20,454.24 yn y cyfrif rhedegol, £7,542.15 yn y cyfrif wrth gefn a £58.75 yng nghyfrif y Cadeirydd.

Anfonebau angen eu talu ers y cyfarfod diwethaf
Mrs Annwen Hughes   -   £147.00 (cyflog) + £113.42 costau = £260.42
AON insiwrant             - £2,040.50 - insiwrant y Cyngor am y flwyddyn

Mr. Roy Carter              -   £120.00 - torri gwair mewn amrywiol lefydd yn yr ardal (Ebrill a Mai)

Evergreen                      -   £467.50 -  torri gwair y dair fynwent
Derbyniadau ers y cyfarfod diwethaf

Cyngor Gwynedd                                          - £14,871.00 - hanner y precept
Grwp Adfywio Dyffryn Ardudwy a Talybont - £941.09 - gweddill o arian grant parc chwarae newydd

Anfonebau wedi eu talu ers y cyfarfod diwethaf

Catrin Soraya Williams - £156.12 - gwasanaeth cyfieithu

Ar ran y Cyngor diolchodd y Cyng. Margretta Cartwright i’r Trysorydd am ei gwaith taclus a cywrain gyda’r cyfrifon.

5.12  UNRHYW FATER ARALL
Ar ran y Cyngor dymunodd y Cyng. Margretta Cartwright longyfarchiadau a bob hapusrwydd i Nia Evans, merch y Cyng. John Ceri Evans ar achlysur ei phriodas a Mr. Gareth Jones yn ddiweddar.
Penderfynwyd creu taflen weblyfr i’r Cyngor a cytunodd y Cyng. Steffan Chambers, Steffan Jones a Michael Tregenza fod yn ofal hyn.

Datganwyd bod angen tacluso a gwaredu y chwyn sydd yn tyfu o’r wal ger y neuadd a datganwyd mae cyfrifoldeb pwyllgor y neuadd oedd trefnu hyn.

Eisiau gwybod a oedd gan y pentref gynllun strategaeth a datganwyd bod dim.

Cytunwyd rhoi y grwp adfywio ar yr agenda o hyn ymlaen.

Cafwyd wybod bod llwybr y cutting angen sylw am bod coed angen eu torri a cytunodd y Cyng. Owen Gwilym Thomas ofyn i Mr. Gary Martayn wneud y gwaith.

Cytunwyd bod eisiau gofyn i deulu Baileys Gors y Gedol a fyddai modd defnyddio maes parcio Dyffryn Seaside allan o dymor a cytunodd y Cyng. John Ellis Williams ddelio gyda’r mater yma.
Eisiau gofyn am arwydd 30 m.y.a lawr ffordd glan y mor.

Cytunwyd bod eisiau gofyn a fyddai bosib gwneud i ffwrdd hefo’r Wardiau Etholaeth a bod Dyffryn Ardudwy a Talybont yn dod yn un Ward.

Cafwyd wybod bod y bwrdd picnic yn y parc chwarae newydd wedi pydru a cytunwyd bod y Cadeirydd yn gwneud ymholiadau i archebu bwrdd yn ei le.

